
муҳим 
воқеалари

Ўзбекистон Республикаси 
 Президенти Шавкат Мирзиёев Ма-
лайзия Бош вазири Анвар Иброҳим-
нинг таклифига биноан 4-5 фев-
раль кунлари расмий ташриф билан 
ушбу мамлакатда бўлди.

* * *

Президентнинг «Ногиронлиги 
бўлган болаларга ижтимоий хиз-
мат ва ёрдам кўрсатиш тизимини 
янада такомиллаштириш бўйича 
қўшимча чора-тадбирлар тўғриси-
да»ги қарори қабул қилинди.

Унга биноан, 2025 йил 1 март-
дан тажриба-синов тариқасида 
босқичма-босқич Қорақалпоғистон 
Республикаси, Андижон, Қашқа-
дарё, Самарқанд, Сурхондарё ва 
Тошкент вилоятлари ҳамда Тошкент 
шаҳрида, 2025 йил 1 октябргача рес-
публиканинг қолган ҳудудларида 3 
ёшдан 18 ёшгача ногиронлиги бўл-
ган болалар учун давлат-хусусий 
шериклик асосида кундузги парва-
риш хизмати йўлга қўйилади.

* * *

Вазирлар Маҳкамасининг 
электромобилларга утилизация 
йиғими миқдорини оширишга оид 
қарори қабул қилинди.

Ҳужжатга асосан, 2025 йил 1 
майдан эътиборан, ишлаб чиқа-
рилганига 3 йилдан ошмаган 
электромобиллар учун БҲМ-
нинг 120 баравари (45 миллион 
сўм) миқдорида утилизация 
йиғими ундирилади. Бу – амал-
даги йиғим миқдори (30 БҲМ, 11 
миллион 250 минг сўм)дан 4 ба-
робарга кўп.

* * *
4 февраль куни Тошкент 

 метрополитени вагон паркига яна 
янги 3 та замонавий метро поезд-
лари олиб келинди.

«Тошкент метрополитени» 
давлат унитар корхонасининг маъ-
лум қилишича, ушбу ҳаракат тар-
киблари белгиланган йўриқномага 
асосан 7-10 кун давомида техник 
синовдан ўтказилиб, сўнгра хиз-
мат кўрсатиш учун йўналишларга 
чиқарилади.

Камбағаллик даражасида энг юқори пасайишлар:
– Бухоро вилоятида – 11,8 фоиздан 8,7 фоизгача;
– Самарқанд вилоятида – 10,5 фоиздан 7,5 фоизгача;
– Наманган вилоятида – 10,4 фоиздан 7,6 фоизгача;
– Қорақалпоғистон Республикасида – 13,6 фоиздан 

10,8 фоизгача қайд этилди.
Таъкидланишича, 2024 йилда аҳоли бандлигини 

таъминлаш, тадбиркорликка жалб қилиш, томорқа ва 
деҳқончилик учун ажратилган ер майдонларидан фойда-
ланиш самарадорлигини ошириш бўйича кўрилган чора-
лар мамлакатда камбағаллик даражасини пасайтиришга 
катта ҳисса қўшган. Натижада 2024 йилда аҳолининг 
реал даромади 10,7 фоизга ўсиб, жон бошига ойига ўр-
тача 2,1 миллион сўмдан тўғри келди (йил бошида – 1,7 
миллион сўм).

Жумладан, аҳоли даромадлари таркибида:
– иш ҳақи – 42,6 фоиз (2023 йилда – 41,9 фоиз);
– тадбиркорликдан даромадлар – 22,9 фоиз (21,4 

фоиз);
– пенсия, ижтимоий ёрдам ва субсидиялар – 18,2 

фоиз (18,9 фоиз);
– қишлоқ хўжалиги ва томорқадан даромадлар – 

10,7 фоиз (9,8 фоиз);
– хориждан пул ўтказмалар – 2 фоиз (3,1 фоиз);
– бошқа даромадлар – 3,6 фоиз (4,9 фоиз).

Сафарга чиққан киши 
йўл-йўлакай ҳар хил воқеа- 
ҳодисалар ва манзаралар-
нинг гувоҳи бўлади. 

Яқинда Жиззахдан пойтахт 
томон сафарга отландим. «Тош-
кент – Термиз М-39» автомагис-
трал йўли бўйида Жиззах вилоя -
тининг Пахтакор туманидан то 
Сирдарё вилоятининг Мирзаобод 
туманигача расталарга чиройли 
қилиб териб қўйилган қовун-тар-
вузлар эътиборимни тортди. Тўх-
тадим. Сотувчилар «Асал қовунга 
кеп қолинг!», деб мижозларни 
чорлашарди.

Қовунларнинг кўп турларини 
шу бозордан топиш мумкин. Боз 
устига, қишда қовун қоқининг 
савдога чиқарилиши ҳам бозорга 
харидорларни кўп жалб этади. 

– Қовун қоқи сотиб, рўзғор теб-
ратяпмиз. Кунлик даромадимиз 
200-300 минг сўм атрофида, – дей-
 ди сотувчи Зоҳиджон Бойзоқов.

Айни кунларда бозорда 1 ки-
лограмм қовуннинг нархи сифати 
ва навига қараб, 6 мингдан 15 
минг сўмгача экан.

– Ўтган йили қовун анча арзон 
бўлди. Бироқ бу қовун ҳосили увол 
бўлди дегани эмас. Катта фойда 
қилмаган бўлсак-да, насибага яра-
шасини олдик. Қолган қовунлар-
дан қоқи тайёрладик, унинг пўчоғи 
қорамолга, уруғи эса товуқларга 
емиш бўлди. Шунинг орқасидан 
ўғлимни уй-жойли қилдим, – дей-
 ди Мирзаобод туманидаги «Янги 
Ўзбекис тон» маҳалласида яшовчи 
Олим Ўтаганов.

Муқимбой ИСМОИЛОВ
«ISHONCH»

Чет эл мусиқалари балки замона-
вийликнинг бир белгисидир. Aммо 
аэропортларимизда чет эл мусиқа-
ларининг янграши ўзбек миллий 
мусиқасига эътиборсизлик оқибати 
бўлмаслиги керак! Чунки Ўзбекис-
тоннинг бой маданияти, мусиқаси 
ва тили қадим тарихга эга бўлиб, бу 
санъат юртимиз меҳмонлари бўла-
диган ҳудудларда ўз ифодасини то-
пиши лозим. 

Ўзига хос миллий мусиқала-
римиз сайёҳларни мамлакати-
миз маданияти билан яқинроқ та-

ништиришда қўл келади. Миллий 
мусиқаларимиз сайёҳларда ватани-
миз ҳақидаги дастлабки таассурот-
ларни уйғотиши ҳақида ҳам ўйлаб 
кўришимиз керак. Бу нафақат аэро-
портларда тақдим этилаётган хиз-
матни яхшилайди, балки тарихий 
маданиятимизни асраш ва ривож-
лантиришга ҳам хизмат қилади, 
деб ўйлайман.

Муҳаммадали РЎЗИБОЕВ,
Ромитан туманидаги 1-сонли 
касб-ҳунар мактаби ўқувчиси

ТаБИИй ИҚЛИМ 
шаРОИТИ

Марказий Осиё Евроосиё материги 
марказида, океанлардан анча узоқда жой-
лашган ўлка. Қуруқ иқлим минтақаси бўл-
ган бу ҳудуд ўзининг кенг чўллари, тоғла-
ри, дарёлари ва водийлари билан машҳур. 
Қадимдан савдо, маданият ва қишлоқ хў-
жалиги учун муҳим ҳудуд бўлган.

Марказий Осиёнинг иқлими асосан қу-
руқ субтропик ва континентал бўлиб, қурғоқ-
чил иқлимга эга, яъни йилига тушадиган 
ёғингарчилик миқдори (100-300 мм), баъзи 
чўл ҳудудларда эса бундан ҳам кам. Ҳаро-
рат ёзда +40 гача кўтарилади, қишда айрим 
жойларда −20 дан паст бўлиши мумкин. Йил 
давомида қуёшли кунлар сони жуда кўп ва 
бу  қишлоқ хўжалиги ҳамда энергия ишлаб 
чиқариш учун қулай имкониятлар яратади. 
Минтақанинг океан ва денгизлардан узоқда-
лиги намлик камайишига сабаб бўлиб, бу ўз 
навбатида, минтақада экстремал иқлим ша-
роитларини келтириб чиқаради.

Амударё ва Сирдарё каби катта дарё-
лар қишлоқ хўжалиги ва суғориш тизим-
лари учун асосий сув манбаи ҳисоблана-
ди. Минтақадаги йирик сув ҳавзаси, яъни 
Орол денгизи экологик фалокатга учраган. 
Бундан ташқари, минтақада Иссиқкўл, 
Балхаш ва бошқа кўллар ҳам мавжуд.

Сўнгги йилларда кузатилаётган гло-
бал иқлим ўзгаришлари минтақага салбий 
таъсир кўрсатаётгани ҳеч кимга сир эмас. 
Бу жараён, айниқса, қишлоқ хўжалиги, 
сув ресурслари ва одамларнинг кундалик 
 ҳаётида яққол сезилмоқда. 

ИҚЛИМ ЎЗгаРИшИ 
ЎЗИ НИМа?

Иқлим ўзгариши – Ер атмосфераси ва 
иқлим тизимидаги узоқ муддатли ва сези-
ларли ўзгаришларни англатади. Ушбу ўзга-
ришлар табиий сабаблар (масалан, вулқон 
отилиши, қуёш радиациясидаги ўзгариш-
лар) ва инсон фаолияти (масалан, саноат 
чиқиндилари, ўрмонларнинг кесилиши) 
оқибатида юзага келади. Бугунги кунда 
иқлим ўзгариши глобал исиш, аниқроғи, 
антропоген (инсон) омили билан боғлиқ.

Иқлим ўзгаришининг асосий белгила-
ри глобал ҳароратнинг кўтарилиши, муз-
ликлар ва қутб музларининг эриши, денгиз 
сатҳининг кўтарилиши, ёғингарчиликнинг 
нотекис тақсимланиши, қурғоқчил ҳудудлар 
кенгайиши, табиий офатлар (бўрон, тошқин, 
қурғоқчилик лар) кўпайиши билан изоҳлана-
ди.

Иқлим ўзгариши асосан инсон фаолия-
ти натижасида юзага келмоқда. Марказий 
Осиёда саноат ва қишлоқ хўжалиги учун 
сувнинг ҳаддан ташқари кўп ишлатилиши, 
ўрмонларнинг кесилиши бу жараён тезла-
шишининг асосий омилларидан бири бўл-
моқда. Айниқса, нефть ва газ қазиб олиш-
нинг ортиши атмосферада иссиқликни ту-
тиб қолувчи газлар кўпайишига олиб келади.

Чанг бўронлари ва сувнинг буғланиш 
даражаси ошиши ҳам ҳудуднинг экологик 
муаммоларини кучайтирмоқда.

аСОСИй МуаММОЛаР
Сув танқислиги. Марказий Осиёда 

сув ресурслари чекланган ва улар тенг 

тақсимланмаган. Орол денгизининг қу-
риши бу борадаги энг йирик экологик фа-
локатдир. У нафақат маҳаллий экология-
га, балки минтақа аҳолисининг  ҳаётига 
ҳам жиддий таъсир кўрсатмоқда. Аму-
дарё ва Сирдарё каби асосий дарёлар-
нинг суви кескин камайгани эса  қишлоқ 
хўжалиги соҳасини қийин аҳволга соли-
ши табиий.

Қишлоқ хўжалиги. Иқлим ўзгари-
ши қишлоқ хўжалигига ҳам таъсир этиб, 
 тупроқ унумдорлиги ва ҳосилдорлик ка-
майишига сабаб бўлмоқда. Ҳароратнинг 
кўтарилиши ва қурғоқчилик фермерлар-
ни янада кўпроқ муаммоларга дучор қил-
моқда. Бу эса озиқ-овқат хавфсизлигига 
жиддий таҳдид туғдирмоқда.

Биохилма-хилликнинг йўқолиши. 
Табиий ландшафтлар ва экотизимлар бу-
зилмоқда. Хусусан, чўлланиш жараёни 
тезлашиб, минтақадаги флора ва фауна 
йўқолишига олиб келмоқда. Хавф ости-
да бўлган ҳайвонлар ва ўсимлик турлари 
сони кўпаймоқда.

Инсон саломатлиги. Иссиқ ва қуруқ 
ҳаволар, айниқса, ҳаво ҳарорати ўзгарга-
нида, нафас олиш тизими ва юрак-қон то-
мир касалликлари билан боғлиқ муаммо-
лар кучаяди.

ИҚЛИМ ЎЗгаРИшИ 
ОҚИБаТЛаРИ

Глобал ҳароратнинг кўтарилиши ис-
сиқ даврларнинг давомийлиги ва интен-
сивлиги ошишига, қутб музликлари эри-
ши ҳамда денгиз сатҳининг кўтарилиши-

га олиб келади. Бу қирғоқ ҳудудларида 
сув босиш хавфини оширади.

Иқлим ўзгариши оқибатида бўрон, 
қурғоқчилик, сел ва бошқа экстремал 
об-ҳаво ҳодисалари тез-тез содир бўл-
моқда ҳамда аҳоли хавфсизлиги ва инфра-
тузилмага зарар етказмоқда.

Ҳайвонот ва ўсимликлар ўзгаришга 
мослаша олмай, йўқ бўлиш хавфи ости-
да қолиб, экотизимларнинг бузилиши ёки 
камайишига сабаб бўлмоқда. Иқлим қу-
руқлашиши, қурғоқчиликнинг ортиши ва 
яйловлар сифатининг ёмонлашуви чорва-
чиликка ҳам зарар етказмоқда.

ҚаНдай ЕчИМЛаР БОР?
Минтақа олимлари ва халқаро эксперт-

лар томонидан турли таклиф ва ечимлар 
тавсия этиляптики, бу борада Марказий 
Осиё давлатлари ўзаро ҳамкорликда, яъни 
ижтимоий, иқтисодий ва сиёсий соҳаларда 
илмий-амалий ҳаракатларни олиб бориши 
лозим.

Хусусан, сув ресурсларидан самара-
ли фойдаланишда томчилатиб суғориш 
ва сувни тежашда янги технологияларни 
жорий қилиш керак. Сувни адолатли тақ-
симлашда минтақавий ҳамкорликни ку-
чайтириш лозим.

атроф-муҳитни муҳофаза қилишда 
эса чўлланишга қарши дарахтлар экиш, 
ерлар деградациясини камайтиришга қа-
ратилган чора-тадбирлар кўриш жуда 
муҳим. Биохилма-хилликни сақлаш бо-
расида тоғ ва чўл экотизимларини ҳимоя 
қилиш учун махсус табиатни муҳофаза қи-
лиш ҳудудларини яратиш зарур. 

Минтақада шамол, қуёш ва гидроэнер-
гетикадан фойдаланишни кенгайтириб, 
карбонат ангидрид чиқиндиларини кескин 
камайтириш керак. 

Иқлим ўзгаришига қарши курашда 
давлатлараро ҳамкорликни кучайтириш 
муҳим аҳамиятга эга. Бунда сув ресурс-
лари, экология ва озиқ-овқат хавфсизли-
ги бўйича умумий стратегиялар ишлаб 
чиқиш зарур. Қолаверса, 
глобал иқлим келишув-
ларида фаол иштирок 
этиш ва минтақавий 
лойиҳаларни қўл-
лаб-қувватлаш даркор.

Бугун Марказий Осиё 
давлатларининг экология 
ва атроф-муҳит масала-
лари борасидаги ўзаро 
ҳамкорлиги минтақанинг 
барқарор ривожланиши ва 
келажакда ҳудудда хавф-
сиз экологик муҳитни таъ-
минлашга хизмат қилади.

ИШДА 
ОВУНҚ
ПИШМАСМИШ...

ОҚИБАТЛАРИДАН ҚАНДАЙ ҲИМОЯЛАНИШ МУМКИН?

МАРКАзИЙ 
ОСИёда 

иқлим 
ўзгаришлари

Марказий Осиёда иқлим 
ўзгариши ўзининг экологик, 

ижтимоий ва иқтисодий таъсири 
билан долзарб муаммога 

айланган. Ҳудуднинг табиий 
шароити (чўл ва ярим чўлнинг 

кўплиги, сув ресурслари 
чекланганлиги) ушбу 

ўзгаришларнинг оқибатларини 
кучайтирмоқда.

адамбой 
МашаРИПОВ, 
Урганч давлат 
университети 

Экология ва 
ҳаёт фаолияти 

хавфсизлиги 
кафедраси 
доценти

Ўзбекистон 
ҳаво йўллари 
авиакомпаниясига!

Aэропортлар – мамла-
катимиз ҳақида илк та-
ассуротлар уйғотувчи 
ҳудуд ҳисобланади. Бу 
ерда сайёҳлар ва йўлов-
чилар учун қулай муҳит 
яратиш, юртимиз мада-
нияти ва анъаналарини 
намойиш этиш жуда 
муҳим. Шу маънода 
 аэропортларда янграй-
диган куй-қўшиқларнинг 
сайёҳлар эътиборини 
жалб этишда муҳим 
роли бор. Бироқ аэро-
портларимизда мил-
лий мусиқалар ўрнига 
нега чет эл мусиқалари 
 янграётгани ҳақида са-
вол туғилади.

ҚЎНАЛҒАЛАРИМИзДА
НегА фАҚАТ ХОРИЖИЙ МУСИҚАЛАР 

ЯНгРАЙДИ?КАМАЙДИ

ЎзБеКИСТОНДА БИР ЙИЛДА 

КАМБАҒАЛЛИК 
ДАРАЖАСИ ҚАРИЙБ

ф
ОИ

зг
А

Камбағалликни қисқартириш ва бандлик вазир-
лигининг хабарига кўра,  Ўзбеистонда 2024 йилда 
камбағаллик даражаси 11 фоиздан 8,9 фоизга 
тушди (3,3 миллион киши ёки 2023 йилга нисба-
тан 719 минг кишига камайган).  Бу миқдор Жаҳон 
Банки билан ҳамкорликда олиб борилган тадқиқот-
лар асосида аниқлангани таъкидланмоқда.

аҳОЛИНИНг 
Иш ҳаҚИдаН 
даРОМадИ эСа

2023 
йилга 

нисбатан
12,9 

фоизга кўпайган.

Ангрен шаҳридаги «Дорилфунун» маҳалласида яшовчи 
36 ёшли Маҳфузани чор-атрофдаги кўпгина маҳаллалар 
аҳли яхши танийди. Боиси, у пиширган турли торту ширин-
ликлар ажойиб кўриниши, ўзгача таъми билан барчага ман-
зур бўляпти. Бироз аввал, рўзғор ташвишлари домига тушиб 
қолган аёл ўз кечинмасини шундай сўзлаб берди:

 – Турмуш ўртоғим йиқилиб тан жароҳати олгач, 
вақтинчалик ишлай олмади. Шунда рўзғорни тебратишга 
анча қийналиб қолдик. Бундай пайтда уч нафар ёш бола-
мизни боқиш, оиланинг кам-кўстини тўғрилашга ёрдам бе-
ришим керак эди. Илинж билан маҳалла идорасига ёрдам 
сўраб чиқдим. Шунда мени «Аёллар дафтари» рўйхатига 
киритишди ва «Дукент» маҳалласидаги мономарказда 
пишириқлар пишириш бўйича курсда ўқишга юборишди. 
Курсни тугатганимдан сўнг 15 миллион сўм миқдорида кре-
дит берилди. Маҳалламиз масъуллари «Дорилфунун» маҳал-
ласи биносидан битта хона ажратишди. Кредит маблағи 
эвазига зарур анжомларни олдим ва пишириқлар пишира 
 бошладим. Ижтимоий тармоқда гуруҳ ҳам ташкил этдим. 
Ҳозир мижозларим анчагина. Деярли ҳар куни туғилган кун, 
тўй ва бошқа маросимлар учун бир нечта буюртма бўлади, 
дам олишга вақт йўқ. Аммо, Худога шукур, шунинг ортидан 
рўзғоримизга анча барака кирди, турмуш ўртоғим ҳам ту-
залиб, ишга чиқиб кетди.

Яқинда пишириқ анжомларига зарурат бўлгани учун яна 
маблағ ажратишларини сўраб, ариза ёздим. Ҳеч қанча вақт 
ўтмай, менга катта печни субсидия асосида олиб беришди. 
Кредитни тўлашга қийналмаяпман: биринчидан, жуда кам 
фоизда, иккинчидан, кунлик буюртмаларим ҳам етарлича. 
Келгусида ёнимга яна 3-4 ишчи олиб, фаолиятимни кенгай-
тириш ниятидаман.

 Шу ўринда, оиласида қийналиб қолган хотин-қизларни 
доим қўлловчи шундай юртда яшаётганимдан фахрлани-
шимни, «Аёллар дафтари» каби қулай тизим яратилгани 
учун чексиз миннатдорлигимни билдирмоқчиман. Мени 
мушкул вазиятдан чиқарганларга катта раҳмат! 

Маҳалла фаоллари-
нинг айтишича, Маҳфуза 
ҳозир ҳудуддаги турмушидан 
ажраган, руҳий тушкунликка 
тушган бир нечта аёлга ҳунар 
ўргатиб, уларнинг банд бўли-
шига, ҳаётга бошқача назар билан 
қарашига, ўз ўрнини топишига ҳам 
кўмакдош бўлаётган экан. Масъуллар 
бунинг учун ундан беҳад миннатдор 
эканликларини ҳам айтишди.

Холида эгаМБЕРдИЕВа
«ISHONCH»

«Мушкул вазиятдан 
чиқарганларга раҳмат!»
Маҳфуза Исроилова ўтган йили «Аёллар дафтари» рўйхатида
турар эди. Ҳозир эса шахсий бизнесини йўлга қўйгани сабабли 
рўзғорига барака киритмоқда.

Тезкор замонамизда кечаги куннинг гапи бу-
гунга тўғри келмай қоладиган пайтлар кўп 
учрайди. Бунга сабаб ислоҳотлар шиддати 
ва янгиликлар тезлигидир. 2023 йил 30 апрел-
дан кучга кирган янги таҳрирдаги Меҳнат 
кодекси бунга яққол мисол бўла олади. Унда 
меҳнат муносабатларининг замонавий 
 шакллари, хусусан, масофавий иш, мосла-
шувчан иш графиги ва вақтинчалик меҳнат 
шартномаларига оид нормалар киритилган. 
Шунинг дек, ишга қабул қилиш жараёнини 
рақамлаштириш, электрон меҳнат даф-
тарчаларини жорий этиш, меҳнат таътил-
лари ва қўшимча таътиллар тартибига оид 
янгилик лар ҳам белгиланган.
Аммо бу ўзгаришлар ҳаётимизда ўз аксини 
топяптими? Ишчи-ходимлар қонунчиликдаги 
янгиликлар ва имкониятларни ҳис этяпти-
ларми? Биз ушбу саволлар билан Ўзбекистон 
касаба уюшмалари Федерацияси Меҳнат 
инспекцияси бошлиғи ўринбосари, бош 
меҳнат техник инспектори Дўстмурод 
 ТЎЙЧИЕВга мурожаат қилдик.

– 2024 йилда Меҳнат инспекцияси томонидан ҳар 
ойда тегишли тармоқларда ўрганишлар ўтказилди, – 
дейди Д.Тўйчиев. – Жумладан, ноябрь-декабрь ой-
ларида Металлургия ва машинасозлик саноати тар-
моқлари ходимлари касаба уюшмасига аъзо 39 та 
ташкилотда ходимларнинг меҳнат муносабатлари-
даги ҳуқуқлари ва қонуний манфаатларига риоя эти-
лиши ҳолати ўрганилди. Шу жараёнда амалга оши-
рилган тизимли ишлар билан бир қаторда, айрим кам-

чиликларга йўл қўйилгани ҳам аниқланиб, уларни 
бартараф этиш бўйича амалий ёрдам кўрсатилди.

«Касаба уюшмалари тўғрисида»ги қонуннинг 
34-моддасига биноан, касаба уюшмалари иш ўрин-
ларида жамоатчилик назоратини амалга ошириш 
ҳуқуқига эга. Бироқ Металлургия ва машинасозлик 
саноати тармоғида жамоатчилик назоратини таш-
кил қилиш бўйича режалар мавжуд бўлса-да, нати-
жалари тармоқ касаба уюшмалари томонидан таҳ-
лил қилинмаган ва қонунда белгиланган ҳуқуқлардан 
тўлақонли фойдаланилмаган.

Қонуннинг 46-моддасига асосан иш берувчиларга 
ёзма кўрсатмалар юборилган, аммо уларнинг ижроси 
моҳиятан таҳлил қилинмаган. Тармоқнинг ҳудудий 
кенгаши бўлмаган ҳудудлардаги корхоналарда касаба 
уюшмаси фаолиятида сусткашлик кузатилмоқда.

Меҳнат кодексининг 218-моддасида I ва II гу-
руҳ ногиронларига 30 календарь кундан иборат асо-
сий узайтирилган таътил берилиши назарда тутилган. 
Шундай бўлса-да, тармоққа қарашли «Uz-Tong Hong 
Co» қўшма корхонасида бу талабларга зид равишда 
корхонада ишловчи II гуруҳ ногирони ҳисобланган 
уч нафар ходимга 28 календарь кундан иборат асосий 
таътил берилган. Ўрганиш жараёнида ушбу камчилик 
тўлиқ бартараф этилди.

Тармоқ тизимидаги «O‘zMinda» МЧЖ корхонаси 
раҳбарининг буйруғи асосида ички меҳнат тартиб- 
қоидаларини бузган қуйиш цехи оператори ва кор-
хона бухгалтери билан тузилган меҳнат шартномаси 
Меҳнат кодексининг 162-моддасига мувофиқ бекор 
қилинган. Ваҳоланки, ушбу асосга кўра меҳнат шарт-
номасини бекор қилиш Меҳнат кодексининг 161-мод-
даси, 2-қисми, 5-бандига асосан (ходимнинг ўз меҳнат 
мажбуриятларини бир марта қўпол равишда бузгани) 
амалга оширилиши лозим эди. Қолаверса, ушбу хо-
димлар билан меҳнат шартномаси иш берувчининг 
ташаббусига кўра, бекор қилингани боис Меҳнат ко-
дексининг 165-моддаси, 3-бандига асосан уч кун ол-
дин огоҳлантирилмаган ёки огоҳлантириш муддати 
пулли компенсация билан алмаштирилмаган.

Корхонанинг 2023-2025 йиллар учун қабул қилин-
ган жамоа шартномасида бир неча касбда ишлаш, иш 
ҳажмини кўпайтиргани учун қўшимча ҳақ қўшиб бе-
рилаётган лавозимдаги маош (тариф ставкаси)нинг 
30 фоизидан кам бўлмаслиги керак, деб белгиланган. 
Корхона директори буйруғи билан бола парвариш-
лаш таътилига кетган ходимнинг вазифаси корхона 
сифат муҳандисига юклатилган. Бироқ унга юклатил-
ган вазифа учун лавозим маошининг 30 фоизи эмас, 
20  фоизи миқдорида қўшимча ҳақ тўланган. Бундай 

ҳолат бошқа ходимларга нисбатан ҳам қўлланилган. 
Мавжуд иш ўринларини ҳар 5 йилда камида бир 

марта аттестациядан ўтказиш шарт. «O‘zMinda» 
МЧЖда эса иш ўринлари аттестациядан ўтказилга-
нига 5 йил бўлган бўлса-да, меҳнат муҳофазаси ва 
техника хавфсизлиги муҳандиси томонидан бу борада 
бирор-бир иш бошланмаган. 

Бундан ташқари, корхонада давлат экспертизаси 
хулосасига кўра, зарарли ва ноқулай меҳнат шарои-
тида ишлаганлик учун 7-12 кун қўшимча таътил 12 та 
иш ўрнида ишловчи ходимларга берилиши белгилан-
ганига қарамай, қўшиб берилмаган. Иш ва касб тур-
лари бўйича йўриқномаларни ишлаб чиқиш, уларни 
кўриб чиқиш тўғрисида буйруқ расмийлаштирилма-

ган. Шу боис, меҳнат инспекцияси тавсияларига асо-
сан ҳужжатлар қонун талабларига мослаштирилди, 
қўшимча таътиллар бериш бўйича буйруқлар чиқа-
рилди. 

«UZ KORAM KO» МЧЖда 2022 йили корхона-
нинг энергетика бўлими бош энергетиги лавозимида 
ишлаган И.М. ишлаб чиқариш билан боғлиқ бахт-
сиз ҳодиса туфайли вафот этган. Зарар тўловлари ўз 
вақтида тўланган. Бироқ турмуш ўртоғига ойма-ой 
тўланаётган тўловлар, меҳнатга ҳақ тўлашнинг энг 
кам миқдори оширилса-да, қайта ҳисоб-китоб қилин-
маган. Оқибатда Вазирлар Маҳкамаси томонидан тас-
диқланган қоиданинг «Қонунчиликда белгиланган 
меҳнатга ҳақ тўлашнинг энг кам миқдори оширилган 
тақдирда, ходимнинг ҳаёти ёки соғлиғига зарар ет-
казилгани муносабати билан зарарнинг ўрнини қоп                                                                                                                    
лашнинг белгиланган суммаси меҳнатга ҳақ тўлаш-

нинг энг кам миқдорининг оширилишига мутано-
сиб равишда кўпайтирилади» дейилган талаби бажа-
рилмаган. Ўрганиш давомида берилган тавсияларга 
асосан, ушбу тўловлар корхона томонидан қайта ҳи-
соб-китоб қилиниб, тўлаб берилди. 

«O‘zEraeAlternator» қўшма корхонасининг жамоа 
шартномасида ҳар йилги асосий меҳнат таътили (қо-
нун ҳужжатларига биноан асосий узайтирилган таъ-
тиллар ўрнатилган ходимлардан ташқари) барча учун 
камида 21 календарь кунидан иборат бўлиши керак-
лиги белгиланган. Табиий-иқлим шароитлари оғир ва 
ноқулай ҳудудлар рўйхатига киритилган ҳудудларда 
иш учун ҳар йилги қўшимча таътиллар иш кунла-
рида берилиши белгиланган. Корхонада 2024 йил да-

вомида меҳнат қилаётган 119 нафар ходимга меҳнат 
таътили бериш тўғрисида қабул қилинган иш берув-
чининг буйруқларида ушбу таътиллар асосий таъ-
тилга қўшимча сифатида берилиши билан бирга, таъ-
тилга киритилмайдиган кунлар – дам олинадиган 
байрам куни ҳам ҳисобланган. Масалан, 2023 йил 19 
июндаги «Қурбон ҳайитини нишонлаш тўғрисида»ги 
қарорга асосан 2023 йил 28 июнь куни Қурбон ҳайити 
байрами сифатида кенг нишонланиши белгиланган. 
Меҳнат кодексининг 221-моддасига асосан ҳар йилги 
меҳнат таътили даврига тўғри келадиган ишланмай-
диган байрам кунлари меҳнат таътилининг давомий-
лигини белгилашда ҳисобга олинмайди.

Бироқ «O‘zEraeAlternator» қўшма корхонаси ди-
ректори буйруғига асосан конвейер линиясида ишлай-
диган уч ходимга 23 календарь кун ҳисобидан меҳнат 
таътили берилган бўлиб, таътил даврига тўғри келган 

28 июнь куни таътил давомийлигига киритилган.
«UzEraeCable» қўшма корхонасида эса касаба 

уюшмаси фаолияти ўз ҳолига ташлаб қўйилган, зару-
рий ҳужжатлар юритилмаган. Корхонанинг 2024-2027 
йилларга мўлжалланган жамоа шартномаси юқори 
касаба уюшмасидан экспертизадан ўтказилмасдан қа-
бул қилинган. Жамоа шартномаси «Ўзбекис тон ка-
саба уюшмалари Федерацияси жамоа шартномаси 
макети»га мослаштирилмаган.

«ADM JIZZAKH» МЧЖда эса ходим И.Г.га 26 кун 
меҳнат таътили берилган. Иш ўринлари аттестацияси 
бўйича 4-6 кун қўшимча меҳнат таътили белгиланган 
бўлса-да, меҳнат таътилига қўшиб берилмаган. Ка-
саба уюшмалари инспекторлари томонидан амалий 
ёрдам кўрсатилиши натижасида камчиликлар жойида 
бартараф этилди.

Бундай мисолларни кўплаб келтириш мумкин. 
Касаба уюшмалари Федерациясининг Меҳнат инс-
пекцияси бошлиғи ўринбосари, бош меҳнат-техник 
 инспектори Дўстмурод Тўйчиевнинг фикрича, меҳнат 
қонунчилигининг бузилиш ҳолатлари ҳали-ҳамон кўп 
учрамоқда. Иш берувчи ёки масъулларнинг меҳнат 
қонунчилигидан хабарсизлиги ёки била туриб, унга 
амал қилмаслиги, айрим соҳаларда келаётган муро-
жаатлар хўжакўрсинга ўрганилиши ва масалага тўғри 
ечим топилмаслиги ҳам уларни кўпайтирмоқда. Нати-
жада баъзи ташкилотларда қонунчиликдаги янгилик-
ларни ходимлар ҳис этмаяпти. Бир марта қилинган 
мурожаат тўғри ечим топмагач, фуқаролар меҳнат би-
лан боғлиқ муаммоларига ечим излаб, қайта ва қайта 
мурожаат қилмоқдалар. 

Ҳолатни яхшилаш учун, аввало, тармоқ касаба 
уюшмаларининг бошланғич ташкилотлар билан ҳам-
корлигини янада мустаҳкамлаш, жамоатчилик назора-
тини кучайтириш, ўрта бўғин касаба уюшмаси вакил-
лари ва бошланғич ташкилот раислари, масъул шахс-
ларни ўқитиш, уларнинг малакасини ошириш зарур. 
Чунки ҳар бир соҳадаги ижобий ўзгаришга фақатгина 
билим ва янгиликларни ўзлаштириш орқали эриши-
лади. 2025 йил режасига асосан Меҳнат инспекция-
 си томонидан бошланғич ташкилотлар раислари 
учун меҳнат қонунчилигини амалиётда қўллашга 
оид қисқа муддатли масофавий ўқувлар ташкил этиш 
мўлжалланган. Зеро, бу чора-тадбирлар меҳнат қо-
нунчилиги соҳасидаги камчиликларни камайтириб, 
муносиб меҳнат шароити яратиш йўлидаги ҳаракат-
ларимизни юзага чиқаради.

Зебо НаМОЗОВа
«ISHONCH»

етакчи фаолиятига муносиб баҳо
«Мароқанд сифат текстиль» масъулияти чекланган жамияти фаолиятининг илк кунлариданоқ 

бош ланғич касаба уюшмаларига асос солган эди. Беш юз нафардан зиёд фуқаронинг бандли-
гини таъминлаб келаётган Иштихон тумани саноатидаги ушбу гигант корхонада бўлиб ўтган 

бошланғич касаба уюшма ташкилоти ҳисобот-сайлов йиғилишида етакчи ҳисоботи тингланиб, 
сўнгги беш йиллик фаолиятга муносиб баҳо берилди. 

Ўтган давр мобайнида жамоа шартномаси ижросини таъ-
минлаш, ходимларга муносиб меҳнат шароити яратиш бора-

сида кўп иш қилинди. Биргина меҳнат муҳофазасига доир 
белгиланган 117 та тадбир ижроси учун 285 миллион сўм 

маблағ йўналтирилди. Ходимларга тўланаётган иш ҳақи 
миқдори эса  40 фоизга ортди.

– Айни чоғда ходимларимиз ишга қатнашлари учун 
бепул транспорт билан таъминланган. Тушлик бери-

лади, – деди бошланғич касаба уюшма ташкилоти 
раиси Ғайрат Баҳромов ҳисобот маърузасида. – 

Шунингдек, жамоа шартномаси орқали корхонада 
меҳнат қилаётган 12 нафар эҳтиёжмандга 152 

миллион сўм миқдорида моддий ёрдам кўрса-
тилди. Фарзанди оғир дардга чалинган бир 

ходимга иш берувчи томонидан моддий кў-
мак берилди.

Музокараларда сўзга чиққан Фозил 
Шайманов, Манзурахон Умарова, Ғай-

рат Бегимқулов ва бошқалар ҳам ушбу 
масалалар юзасидан ўз фикр-мулоҳа-

заларини билдиришди. Бир овоздан 
касаба уюшмаларининг ўтган беш 

йиллик фаолиятига қониқарли 
баҳо берилди.  Муқобиллик асосида бошланғич касаба уюшма етакчиси ла-

возимига Мансур Ўроқов ҳамда Ғайрат Баҳромов номзоди кўрсатилди. Кон-
ференция делегатлари таклифи билан очиқ овоз бериш йўли билан мутлақ 

кўпчилик эътирофига сазовор бўлган Ғайрат Баҳромов етакчиликка қайта 
сайланди.

Ҳисобот-сайлов йиғилишида Тадбиркорлик, бизнес ва хизмат кўр-
сатиш соҳалари ходимлари касаба уюшмаси Республика кенгаши 

 раиси Улуғбек Муҳаммадиев иштирок этди.

Нурилла шаМСИЕВ
«ISHONCH»

Ўтган йиллар мобайнида Саодат ғайрат 
билан ишлади. Ҳозир жамоада катта ҳур-
матга эга. Негаки, касаба уюшма қўмитаси 
томонидан меҳнатни муҳофаза қилиш, тех-
ника хавфсизлиги бўйича олиб борилаётган 
ишлар туфайли бирорта ҳам бахтсиз ҳодиса 
рўй бермади. Турли тадбирлар, танловлар, 
саёҳатлар уюшқоқлик билан ташкил эти-
лади. Болажонлар оромгоҳларда мазза қилиб 
дам олиб қайтишяпти. Мурожаатлар ҳамиша 
ижобий ҳал қилинади. Юқори натижаларга 
эришган ўқитувчилар «Янгиер» санаторий-
сида бепул дам олишяпти. Зиёратгоҳларга, 
дам олиш масканларига жамоа бўлиб саёҳат-
ларга бориляпти. Нафақадаги устозлар эъзоз-
ланяпти. 

Демакки, мактаб касаба уюшма қўмитаси 
етакчиси Саодат Жўлбекова яхши фаолият 
кўрсатяпти. Гулистон шаҳридаги 9-мактаб ка-
саба уюшма ташкилотининг ҳисобот-сайлов 

йиғилишида ўтирган муаллима Нигора Бара-
тованинг хаёлидан шу ўй ўтди. Унда 71 нафар 
 аъзони бирлаштирган ташкилотнинг беш йил-
лик ишлари сарҳисоб қилинди.

– Камчиликларимиз, амалга оширолмай 
қолган ишларимиз кўп, – деди Саодат Жўлбе-
кова. – Ҳисобот даврида ўтган йилга келибгина 
ходимлар бепул тиббий кўрикдан ўтишига эри-
шилди. Касаба уюшмаси фаолиятини такомил-
лаштириш борасида эса ҳали  кўп ишлар қили-
шимиз керак.

Ҳисобот юзасидан бир қатор фикр-мулоҳа-
залар ва таклифлар айтилди. Ижобий фикрлар 
билдирилди. Фаолият қониқарли, деб топилди.

Қўмита раисини сайлаш жараёнида уч на-
фар номзод кўрсатилди. Очиқ овоз бериш йўли 

билан ўтказилган сайловда Саодат Жўлбекова 
энг кўп овозга эга бўлиб, қайта сайланди.

– Яхши ишлагани барчага маълум, – 
 дейди Нигора Баратова. – Педагогларга ўқув 
юкламаси тақсимотида, ички меҳнат тартиб- 
қоидалари ишлаб чиқилишида, бошқа ҳуж-
жатлар расмийлаштирилишида касаба уюшма 
қўмитаси маъмурият билан ҳамкорликда фаол 
иштирок этгани учун ҳам унга ишончимиз 
катта.

Йиғилишда Таълим ва фан ходимлари ка-
саба уюшмаси шаҳар ташкилоти конференция-
сига делегат сайланди.

Баҳор ХОЛБЕКОВа
«ISHONCH»

«ЎзБеКТеЛеКОМ»да
 касаба уюшма раиси сайланди

«Ўзбектелеком» акциядорлик компанияси бошланғич касаба уюш-
маси қўмитасининг ҳисобот-сайлов конференцияси бўлиб ўтди. Унда 
компания раҳбарияти, делегатлар, юқори турувчи орган вакиллари,  
ходимлар ва фаол ёшлар иштирок этдилар. 

Конференцияда компания бошланғич 
касаба уюшма ташкилотининг сўнгги 
беш йилдаги фаолияти якунлари бўйича 
ҳисоботи тингланди. 

Компания бошқарув раиси Н.Ҳаса-
нов ҳамда Ахборот технологиялари ва 
оммавий коммуникация ходимлари Рес-
публика кенгаши раиси А.Ишанхўжаев 
компания ва бошланғич касаба уюшма 
ташкилоти томонидан ижтимоий-ше-
риклик асосида амалга оширилаётган 
ишлар ҳақида сўз юритишди. Хусусан, 
соҳа ходимлари учун муносиб иш ша-
роитларини яратиб бериш фаолият са-
марадорлигида муҳим аҳамият касб эти-
шини айтиб ўтишди. Бу борада касаба 
уюшма қўмитасининг ўрни катта эканига 
алоҳида урғу беришди. 

Шундан сўнг ходимларни соғлом-
лаштириш, маданий-маърифий тадбир-

ларини ўтказиш, улар учун муносиб 
меҳнат шароити яратиш, ёшлар ва аёл-
ларга алоҳида эътибор қаратиш юзасидан 
вазифалар белгиланди.

Конференцияда «Ўзбектелеком» 
АК Касаба уюшмаси қўмитаси тар-
киби,  раиси, тафтиш комиссияси раи-
 си ва таркиби сайлаб олинди. Ахборот 
технология лари ва оммавий коммуника-
ция ходимлари касаба уюшмаси Қурул-
тойига бир нафар делегат ҳамда Ахборот 
технология лари ва оммавий коммуникация 
ходимлари касаба уюшмаси Рес публика 
кенгаши таркибига вакил сайланди.  

«Ўзбектелеком» акциядорлик ком-
панияси касаба уюшма қўмитаси раиси 
этиб Я.Туляганов сайланди.

«Ўзбектелеком» 
аК ахборот хизмати

Ошкора ва шаффоф

Инспектор назоратга чиқди:
ИШ БеРУВЧИЛАР ҚАНДАЙ ХАТОЛАРгА ЙЎЛ ҚЎЙМОҚДА?

Корхонанинг 2023-2025 йиллар учун қабул қилинган 
жамоа шартномасида бир неча Касбда ишлаш, иш 

ҳажмини Кўпайтиргани учун қўшимча ҳақ қўшиб бе-
рилаётган лавозимдаги маош (тариф ставКаси)нинг 
30 фоизидан Кам бўлмаслиги КераК, деб белгиланган. 
Корхона диреКтори буйруғи билан бола парваришлаш 
таътилига Кетган ходимнинг вазифаси Корхона сифат 
муҳандисига юКлатилган. бироқ унга юКлатилган ва-
зифа учун лавозим маошининг 30 фоизи эмас, 20 фои-
зи миқдорида қўшимча ҳақ тўланган. бундай ҳолат 

бошқа ходимларга нисбатан ҳам қўлланилган. 

Мозийга қайтиб иш кўрмоқ хайрлидир.
Абдулла ҚОдИрИй

Турли давраларда «идеология», «мафкура» де-
ган сўзларни эшитсак, биз – шўролар даврида оз-
ми-кўпми яшаб қўйганлар, бир сесканиб оламиз. 
Ҳақиқатан, бу сўзлар, энг аввало, собиқ Иттифоқ 
даврида халқимиз бошига тушган кўргуликлар, 
шўришларни солади ёдимизга. Тоталитар давлат-
нинг асосий қуроли эди коммунистик идеология. 
Ҳадафи эса – омма тафаккурини тизгинга солиш. 
Ён-атрофимизда рўй бераётган адолатсизликлар, 
хатоликларни кўриб-кўрмасликка, эшитиб-эшит-
масликка мажбур ва маҳкум эдик. Ёқса ҳам, ёқмаса 
ҳам, тепада қўйилган ашулага рақс тушасан, туш-
май кўр-чи!..

Шунданми, постсовет давлатларининг деярли 
барча конституцияларига ҳеч қайси мафкура дав-
лат мафкураси бўла олмайди, деган модда ки-
ритилган. Хусусан, «Ҳеч қайси мафкура давлат 
мафкураси сифатида ўрнатилиши мумкин эмас», 
дейилади Конституциямизнинг 12-моддасида. 
Шубҳасиз, бу мантиқан тўғри ва инсонпарварлик-
нинг энг олий намунасидир. Парадокс шундаки, 
Конституциянинг ўзи ҳам асли мафкуранинг бир 
кўринишидир. Унда акс этган ҳар бир модда давлат 
сиёсати таянадиган асос вазифасини ўтайди.

Шундай бўлса-да, дунёдаги геосиёсий вазият, 
турли бўҳронлар, хавф-хатарлар, янги трансфор-
мациялар, беқарорлик ва юртимиздаги вазият, на-
заримда, бу масалага бошқача ёндашувларни ҳам 
тақозо этиши керакдек. Бунга жиддий сабаблар 
бор, албатта. Тасаввур қилинг, мақсадингиз бор – 
бойиб кетмоқчисиз. Аммо унга қандай эришмоқ-
чисиз, қайси йўлдан бормоқчисиз, бу йўлда қайси 
ҳаракатларни мақбул, қайсиларини номақбул деб 
ҳисоблайсиз? Мана шу масалаларнинг ечими 
сизни мақсад сари етаклайди.  Демоқчиманки, 
мақсадингиз бўлса-ю, унга қандай эришишни 
билмасангиз, мақсадингиз рўёлигича қолаверади, 
амалга ошмайди. 

Бу мисолни давлатга нисбатан ҳам қўлласа 
бўлади – сиёсий субъект сифатида дунёда рақобат-
бардош бўлиш, белгиланган вазифаларни муваф-
фақиятли ҳал этиш учун ҳам идеология, яъни маф-
кура зарур. Идеология тушунчаси, одатда, икки 
маънода қўлланади. Кўпинча у муайян ижтимоий 
гуруҳнинг дунёқараши сифатида, яъни унинг ман-
фаатларини ифода этувчи назария сифатида тушу-
нилади. Конституцияда мафкурага нисбатан тақиқ 
айнан шундай тор таърифга нисбатан ишлатила-
ётгани ҳақиқатга яқинроқ. Дарҳақиқат, озчилик 
инонган ғоянинг бутун жамият учун универсал 
мафкурага айланиши хавфли ва номақбулдир. 

Аммо идеологиянинг кенгроқ, яъни жамият 
онгининг инъикоси сифатидаги аҳамиятини ҳам 
инкор эта олмаймиз. Бу ҳолда мафкура дунёнинг 
умумий ва алоҳида хусусиятларини англаш дара-
жасини акс эттирувчи назарий қарашлар тизими 
ўлароқ намоён бўлади. Унга кўра, мафкура жа-
мият психологиясининг энг юксак даражасидир. 
Жамият психологияси эса ҳис-туйғулар, эмо-
циялар, кайфиятларга ўхшаш омиллар йиғин-
диси бўлиб, жамиятнинг тарихий мавжудлик 
шарт-шароитларидан келиб чиқади ҳамда унинг 
ўзгаришларга нисбатан муносабати ва реакция-
сини белгилайди.

Мафкура мавжудликни назарий жиҳатдан анг-
лашга асосланади. У юзакиликдан йироқ ва вазият 
тақозосидан келиб чиқмайди, аксинча, тизимли-
дунёқараш хусусиятига эга. Шу сабаб мафкура жа-
мият ҳаётининг мақсади ва маъноси каби экзистен-
циал саволларга жавоб излайди. Жамият онгини 
акс эттирувчи мафкурасиз тактик ҳаракатларни 
амалга ошириш мумкин, аммо стратегик йўналиш-
ларни белгилашнинг асло иложи йўқ.

Шунга кўра, давлат мафкурасининг тақиқла-
ниши икки хил оқибатга етаклайди. Биринчидан, 
муайян ижтимоий гуруҳ дунёқараши бутун жа-
мият мафкурасига айланмайди. Бу, эҳтимол, энг 
ижобий оқибатдир. Чунки жамиятнинг маълум 
бир қисмига тегишли мафкура бошқа қисмлар ва 
ижтимоий бутунлик учун деструктив бўлиши мум-
кин. Бундан ташқари, ягона мафкуранинг йўқлиги 
уларни дунёқараш сифатида қўлловчи гуруҳлар 
ўртасида рақобат муҳитини яратади. Бу – сиёсий 
тизимда демократик тамойилларни қўллаб-қув-
ватлаш нуқтаи назаридан муҳим масала. Чунки 
ҳукмрон мафкура бошқа мафкуралар эркини 
чеклайди. Бу эса тоталитар давлат аломати бўлиб, 
яккафикрлиликка йўл очади. 

Давлат мафкурасининг йўқлиги билан боғ-
лиқ камчиликлар унинг афзалликларидан келиб 
чиқади. Турли ижтимоий гуруҳларнинг турли 
 дунёқарашларга эга бўлиши халқнинг ягона мил-
лат ўлароқ шаклланишини қийинлаштиради, низо-
ларни кучайтиради ва жамият онгида бўлинишни 
чуқурлаштиради.

Агар мафкурани жамият онгининг энг олий на-
зарий шакли сифатида қабул қилсак, ягона мафку-
равий манзаранинг йўқлиги жамият онгини стра-
тегик мақсад ва маъно шакллантирувчи даражаси-
дан маҳрум қилади. Жамият эмоционал ва вазиятга 
мос реакциялар даражасида қолиб кетади. У дои-
мий равишда ажиотаж ёки жамоавий депрессияга 
тушади, ҳар қандай сабабга қизғин муносабат бил-
диради. Бироқ ўз ҳис-туйғуларини узоқ муддатли 
стратегик манфаатлар билан боғлашни уддалай ол-
майди. Буни ижтимоий тармоқларда фаол ҳар бир 
ватандошимиз тўғри англаб етади, деган умид-
даман. Яъни, биз жамиятда юз бераётган ҳар бир 
воқеа-ҳодисага яшин тезлигида муносабат билди-
рамиз, аммо уни чуқур таҳлил қилишда, туб ил-
дизига етиб боришда оқсоқланамиз. Бундай ҳолат 
мамлакатимизда ҳам кузатилаётганидек, жамият 
ривожланишининг узоқ муддатли мақсадларини 
чуқур англамай, асосан эмоционал жамоат ҳаёти 
билан яшаши натижасида юзага келади.

ХЎШ, МАФКУРА НИМА? ЧА-
ПАНИЧА АЙТГАНДА, У – ДАВ-
лАТ ВА УНДА ЯШАЁТГАН 
ХАлҚНИНГ ДУНЁҚАРАШИ. 
МАФКУРА ТАРАҚҚИЁТ  ЙЎНА-
лИШИНИ БЕлГИлАЙДИ. НА-
ЗАРИМДА, УНИ ТАҚИҚлАГАН 
ДАВлАТ ЎЗИНИ ВА ХАлҚИНИ 
ЧЕКлАЙДИ: НА ДАВлАТ БИ-
РОР НАРСАНИ АНИҚ-РАВШАН 
РЕЖАлАШТИРА ОлАДИ, НА 
ЖАМИЯТ ҚАЙСИ ТОМОНГА 
ҚАРАШ, НИМА ҚИлИШ, ҚАН-
ДАЙ ФИКРлАШ КЕРАКлИ-
ГИНИ ТУШУНИБ ЕТАДИ. 
ГАПНИНГ ИНДАллОСИ 
ШУКИ, МАФКУРАСИЗ ДАВ-
лАТ ШИТОБ БИлАН ЎЗГАРА-
ЁТГАН  ДУНЁДА РАҚОБАТ-
БАРДОШ БЎлА ОлМАЙДИ. 
СИЁ СИЙ элИТА эМАС, 
БАлКИ ХАлҚ БИРлАШИБ, 
ҲАл эТА ОлАДИГАН МУАМ-
МОлАР МИллИЙ ҒОЯСИЗ ЎЗ 
ЕЧИМИНИ ТОПМАЙДИ. 

Пишиқ-пухта ўйланган давлат мафкурасини 
халқ ижобий ва фойда келтирувчи воқелик сифа-
тида қабул қилади, бу эса ҳимояланганлик, барқа-
рорлик ҳиссини уйғотади ҳамда миллатнинг ўз 
ўрни ва эркини англашига хизмат қилади. 

Тан олиш керак, давлат мафкурасининг заиф-
лиги сабаб аҳолининг аксарияти, айниқса, ёшлар 
ғоясиз ҳаётга ўрганиб қолди. Ёшлар тарбияси, 
таълими, мақсад ва муддаоси, уларнинг жамиятга 
керак ёки керак эмаслиги каби масалалар билан 
боғлиқ муаммоларнинг туб илдизи ана шунда. 
Жамиятда «Биз киммиз?» ва «Биз қандай бўли-
шимиз керак?», «Қаёққа кетяпмиз?» деган савол-
лар тобора кўпроқ янграяпти... 

Буларнинг барчаси бекорга эмас. Дунё шиддат 
билан ўзгаряпти. энди глобал жараёнларни ол-
диндан башорат қилишнинг деярли имкони йўқ. 
Технологиялар шу қадар тез ривожланмоқдаки, 
вақт ва макон ҳақидаги одатий тасаввурларимиз 
чилпарчин бўляпти. Оддий ҳаёт ҳақиқатлари хаос 
ва ноаниқлик гирдобида қолиб кетяпти. 

Авваллари мафкуралар ижтимоий ва сиё-
сий тизимлар таянчи бўлган. Улар атрофида жа-
мият институтлари ва маданий меъёрлар шакл-
ланган. Бу мафкуравий моделлар инсон мавжуд-
лигига маъно бахш этиб, ахлоқий йўналишларни 
белгилаган. Бироқ замон ўзгарди. Бугунги кунда 
мафкуралар мураккаб трансформация жараёнини 
бошдан кечиряпти. эндиликда ҳеч ким уларни 
барча саволларга жавоб бера оладиган барқа-
рор тузилма сифатида қабул қилмаяпти. Ғоялар 
янги шаклларни излаяпти, тез ўзгараётган дунёга 
мослашяпти. Уларнинг бугунги вазифаси анъана-
ларни сақлаб қолишгина эмас, балки янги маъно 
ва қоидалар яратишдан иборат. 

Шу нуқтаи назардан, давлатимиз раҳбари 
Шавкат Мирзиёевнинг «Учинчи Ренессанс» ғоя-
 си мана шу эҳтиёжларнинг инъикоси сифатида 
муҳим аҳамиятга эга. Аммо ушбу ғоянинг амалга 
ошиши чуқур таҳлил, таълим-тарбия, маънавий 
ва ижтимоий соҳалардаги жиддий ислоҳотларга 
боғлиқ экани ҳам айни ҳақиқат.    

«Идеология» атамаси пайдо бўлганидан бери 
икки юз йилдан ортиқ вақт ўтди. XVIII аср охи-
рида бу атамани Антуан Дестют де Траси истеъ-
молга киритган. У идеологияни фақат ақл ҳақи-
даги илм, метафизикани алмаштиришга қодир 
фан сифатида кўрган. Идеология вақтлар ўтиб, 
инсон ақли ва қалбини забт этиш учун кураш 
рамзига айланди. Сиёсий кучлар уни таъсир ўт-
казишнинг кучли қуроли сифатида қўллашни ўр-
ганишди. Шу боис унинг ҳақиқий табиати ҳақи-
даги баҳслар ҳамон давом этмоқда: идеология 
баъзан фан, баъзан эса манипуляция санъати дея 
таснифланяпти. 

Икки аср мобайнида унинг аҳамиятини акс эт-
тирадиган икки асосий қараш шаклланди. Гегель 
ва Маркс таълимотларини қўллаб-қувватловчи 
баъзи тадқиқотчилар идеологияни реалликнинг 
бузиб кўрсатилиши сифатида қабул қилишади. У 
гўёки ижтимоий ҳодисаларнинг асл  сабабларини 
яширадиган иллюзияларни яратади. Бошқа олим-
лар эса идеологиянинг амалий аҳамиятига урғу 
беришади. Улар мафкурани ғоялар тизими сифа-
тида кўриб, ижтимоий онгни тил, маданият ва 
коммуникациялар орқали шакллантиришини таъ-
кидлашади. Охирги ёндашув, айниқса, рақамли 
аср – Интернет ва ижтимоий тармоқлар тафаккур 
учун муҳим майдонга айланган бугунги кунда то-
бора кўпроқ аҳамият касб этмоқда. 

Ҳозирги даврда сиёсий ғоялар халқаро муно-
сабатлар ва миллий хавфсизлик масалалари би-
лан тобора чамбарчас боғланиб кетяпти. Сиёсатда 
коммунитаризм ва экологизм, шунингдек, глоба-

лизм ва антиглобализм мафкуралари мустаҳкам 
ўрин эгаллади. Баъзи анъанавий идеологемалар 
янгидан кашф этилди: «Олтин аср» ёки буюк мил-
латлар миссияси ҳақидаги афсоналар яна омма 
эътиборида. Ваҳима ва таҳдид ҳақидаги зидди-
ятли тасаввурлар ижтимоий онгнинг бир қисмига 
айланмоқда. Фуқаролар «тарихий аҳамиятга эга» 
қарорларни талаб қилишмоқда.

Дунёдаги талатўпларга қарамай, мафкура ҳа-
нуз ўз аҳамиятини йўқотмаган. У ҳали ҳам одам-
ларга ҳаёт маъноси ва дунёдаги ўрни ҳақидаги 
саволларга жавоб топишда ёрдам беряпти. Зеро,  
ақлдан озаётган дунёда у руҳий таянч вазифасини 
ўтаб, хаосни тартибга солиш, жамият саъй-ҳа-
ракатларига йўналиш бериш имконини сақлаб 
 қоляпти. 

Мафкура фақат ғоялар тўпламигина эмас. У 
шахсий ва ижтимоий манфаатларни бирлашти-
рувчи тизим бўлиб, мураккаб ва беқарор воқе-
ликда ўзаро ҳамкорлик учун асос яратади. Унинг 
роли йўқолмайди, балки янги шакл ва маънолар 
билан бойиб боради. Шиддат билан ўзгараётган 
дунёда мафкура муҳим ижтимоий мулоқот ун-
сури сифатидаги мавқеини сақлаб қолади. 

МИллИЙ ҒОЯГА 
АСОСлАНГАН АНИҚ ВА 
КУЧлИ МАФКУРАНИНГ 
ЙЎҚлИГИ ПОСТСОВЕТ 
ЖАМИЯТлАРИДА 
ТАРҚОҚлИК, КОРРУПцИЯ 
ВА ТАШҚИ ТАъСИРлАР 
ОлДИДА ОЖИЗлИККА 
САБАБ БЎлДИ. 
«ДЕИДЕОлОГИЗАцИЯ» 
ШИОРИ ОРТИДА МАХФИЙ 
МАНИПУлЯцИЯ ВА 
ИСТЕъМОл  МАДАНИЯТИГА 
АСОСлАНГАН 
БЕГОНА ҚАДРИЯТлАР 
УРЧИДИ. ТАБИИЙКИ, 
БУлАРНИНГ БАРЧАСИ 
МУСТАҚИллИККА БЎлГАН 
ТАҲДИДлАР СИРАСИГА 
КИРАДИ. 

Мафкура  давлат ва жамиятнинг бирлашти-
рувчи кучи бўлиб, миллий ривожланиш учун 
муҳим ресурсга айланиши мумкин. Унинг асо-
сий вазифаси жамиятнинг умумий қадриятлар 
ва мақсадлар атрофида бирлашишини таъмин-
лашдир. 

Хўш, замонавий давлат мафкураси қандай бў-
лиши керак? Авваламбор, у жамият хилма-хил-
лигини ҳисобга олиши, келажакка бўлган ишонч-
 ни мустаҳкамлаши, миллий ўзлик ва эркинликни 
ҳимоя қилиши зарур. Яъни мафкура жамиятни 
илҳомлантириши, уни зўрлаши эмас, балки 
ривож ланишга ундаши керак. Фақат шу тарзда 
жамият ўз мақсадларига эришиши ва глобал рақо-
бат шароитида муваффақиятга эришиши мумкин. 
Зеро, у йўналиш беради, илҳом бахш этади ва бир-
лаштиради. Усиз жамият ички мувозанатни йўқо-
тади ва у тартибсиз ривожланади. Бироқ мафкура  
универсал қоида эмас: унинг зарурати ва шакли 
контекстга боғлиқ. Нима учун инқироз ёки ул-
кан мақсадлар бўй кўрсатган пайтда мафкура  жа-
миятни жипслаштирувчи қудратга эга бўлади-ю, 
барқарорлик даврида догмага айланади? Совет 
Иттифоқи тарқалиб кетгач, постсовет давлатлари 
мафкуравий асосни йўқотиб, қандай хавф-хатар-
ларга дуч келганини таҳлил қилсак, бу саволларга 
жавоб топиш мумкин.

1991 йили СССР тарқалиб кетгач, миллион-

лаб одамлар ўзларини худди маънавий пойдевор-
ларини йўқотгандек ҳис қилдилар. Умуммафкура-
вий тизимда яшашга ўрганган авлод учун бу ҳа-
локатнинг ўзгинаси эди. эски мафкура  ўрнини 
демократия, миллатчилик ва диний қадриятлар 
эгаллади. 

Бир фикрни бот-бот такрорлашни истардим: 
қотиб қолган мафкуравий тизимлар бугунги тез-
кор ҳаётга мос келмайди. Аммо мафкура  ҳамон 
зарур – у жамиятни келажакка йўналтирувчи 
йўлчи юлдуз вазифасини ўташи керак, жамият-
нинг хилма-хиллигини ҳисобга олиб, турли гу-
руҳларни умумий қадриятлар атрофида бир-
лаштириши лозим. 

Дейлик, Скандинавия давлатлари мафкураси 
тенглик, барқарор ривожланиш ва инновация-
лар асосига қурилган. Бу жамиятга уйғунликни 
сақлаб, инсонийлик қиёфасини йўқотмай, олға 
интилиш имконини беради. 

Постсовет жамиятларда СССР тарқаб кетгач, 
ягона мафкуранинг йўқлиги қатор ижтимоий, сиё-
сий ва маданий эврилишларга сабаб бўлди. Хусу-
сан, совет мафкураси жамиятни коллективизм, тенг-
лик ва биродарлик ғоялари атрофида бирлаштирган 
эди. Булар кетгач, қатор қадриятлар ҳам ўз аҳамия-
тини йўқотди ва жамият маънавий нуқтаи назардан 
«бўшлиқ»қа шўнғиди. Мафкурасизлик даврида жа-
миятларда ғоя лар хилма-хиллиги юзага келди: де-
мократия ва либерализмдан тортиб, миллийлик ва 
диний қадриятларгача. лекин бу хилма-хиллик кўп 
ҳолларда тартибсиз шаклда намоён бўлиб, турли қа-
рама-қаршиликларни келтириб чиқарди.

Мафкура  бўшлиғини популизм (раҳбарлар 
жамиятни манипуляция қилиб, қийин масалалар 
учун содда ечимларни таклиф қилдилар), миллий-
лик (бу кўп ҳолларда асосий мафкурага айланди, 
аммо бошқа миллатларнинг камситилишига йўл 
очди), истеъмолчилик (қадриятлар бўшлиғини 
бойлик ва мол-мулк орқали «ўзини кўрсатиш» 
маданияти тўлдирди) каби тушунчалар эгаллади. 
Мафкурасизлик ҳокимиятнинг тез-тез ўзгариши, 
коррупциянинг ўсиши ва давлат институтларига 
ишончнинг пасайишига олиб келди.

Хуллас, жамиятни аниқ йўналишда бирлашти-
риш, барқарорлик, келажакка умид мафкуранинг 
ижобий томонлари бўлса, догматизм хавфи (маф-
кура  бошқача фикрларни бостириш воситасига 
айланиши мумкин (тоталитаризм), эркинликнинг 
чекланиши, ҳақиқатдан узоқлашиш каби салбий 
жиҳатларга ҳам эга. 

Мафкура  ёшларга ҳаётий йўналишларни, нима 
учун меҳнат қилиш ва жамият қандай бўлиши ке-

раклигини тушунтириш учун ҳам керак. Мафку-
расизлик шароитида ёш авлод «идеологик хаос» 
қаршисида ёлғиз қолади. Яъни давлат илҳом бахш 
этувчи ва ишончли келажак моделини таклиф қил-
маса, ёшларда умидсизлик пайдо бўлади. Улар 
ўзларига мос идеалларни субмаданиятларда, ра-
дикал ҳаракатларда, диний гуруҳларда, виртуал 
воқеликларда ва ҳатто наркотик моддалар истеъ-
молида қидиришни бошлайдилар. Мафкурасиз-
лик ёшларни шахсий ютуқ ва мақсадларга йўнал-
тиради. Бу баъзи ҳолатларда ижобий бўлиши 
мумкин, чунки шахсий жавобгарлик ҳиссини оши-
ради. Аммо  постсовет мамлакатларида бу жараён 
моддий бойликни асосий мақсад сифатида баҳо-
лаш, жамият олдидаги масъулиятнинг сусайиши, 
ахлоқий ёки маънавий қадриятлардан кўра прагма-
тизмнинг устунлик қилишига олиб келди. Ёшлар 
жамиятни ўзаро ҳамкорлик эмас, балки «омон қо-
лиш майдони» сифатида қабул қила бошлайдилар.

Мафкурасизлик шароитида ёшлар ташқи таъ-
сирларга ўта сезгир бўлиб қолади. Индивидуа-
лизм, эркинлик, муваффақият каби ғарб либе-
рал қадриятлари аксарият ёшлар учун янги маф-
курага айланади. Қадриятлар бўшлиғи радикал 
ғоялар билан ҳам тўлдирилиши мумкин. Зеро, 
бундай ғоялар ёшларнинг мураккаб саволларига 
содда жавобларни таклиф қилади.

Мафкура  умумий идентлик ва маданий бир-
ликни шакллантиради. Аксинча бўлса, ёш авлод-
нинг турли гуруҳларга бўлинишига олиб келади. 

МАФКУРА  НАФАҚАТ 
ҚАДРИЯТлАРНИ, БАлКИ 
КЕлАЖАКНИ ҲАМ 
ШАКллАНТИРАДИ. 
БУНДАЙ ЁНДАШУВ 
БЎлМАСА, ЁШ АВлОД 
КЎПРОҚ ҚИСҚА МУДДАТлИ 
МАҚСАДлАРГА эъТИБОР 
ҚАРАТАДИ. ДЕЙлИК, 
ЧЕТ элГА КЕТГИСИ 
КЕлАДИ. ЧУНКИ У ЕРДА 
ҲАЁТ ТУШУНАРлИ ВА 
АДОлАТлИДЕК КЎРИНАДИ. 
ЁШлАР ИЖТИМОИЙ 
МУАММОлАРНИ 
(КОРРУПцИЯ, эКОлОГИЯ 
ВА ҲОКАЗО) ИНКОР 
эТАДИлАР, ЧУНКИ 
УлАР МУАММОлАРНИ 
ЎЗГАРТИРИШ 
ИМКОНИЯТИГА 
ИШОНМАЙДИлАР. МУҲИМ 
ҲАЁТИЙ МУАММОлАР 
ЎРНИГА ТРЕНДлАР 
(МОДА, ИЖТИМОИЙ 
ТАРМОҚлАР...) БИлАН 
ШУҒУллАНАДИлАР. 

Мафкура таълим тизимига ҳам ўз таъсирини 
ўтказади. Зеро, мафкура соҳадаги устувор вази-
фаларни белгилайди, қонун ва мақсадларни ша-
кллантиради. Аниқ мафкуравий платформанинг 
йўқлиги бир қатор муаммоларни келтириб чиқа-
ради.  Хусусан, изчил таълим сиёсати бўй кўр-
сатмайди. Ёшлар таълим муассасаларида ўзаро 
боғланмаган ва жамият эҳтиёжларига мос кел-
майдиган маълумотларни оладилар.

Таълимга утилитар ёндашув кучаяди. Таълим-
нинг мақсади шахсни ривожлантириш эмас, балки 
«иш топиш учун касб» олишга айланади. Натижада 
ёшлар танқидий фикрлаш ва ўз илдизларини тушу-
ниш қобилиятини йўқотадилар, бу уларни замон 
таҳдидлари олдида ночор қилиб қўяди. Буни ҳо-
зирги кун таълим тизимидаги муаммолар мисолида 
яққол кўриб турибмиз.

Давлат ёшларга аниқ келажак манзарасини 
таклиф қилмаса, уларнинг ҳиссиётлари ва ҳара-
катлари аҳамиятсиздек таассурот уйғотади. Нати-
жада, уларда сиёсат ва ижтимоий фаолликка қи-
зиқиш пасаяди, жамият муаммоларига бефарқлик 
ортади, фақат шахсий манфаатлари асосида ҳара-
кат қилувчи авлод шаклланади.

Бу муаммоларни енгиб ўтиш учун давлат мўъ-
тадил, ёшларга илҳом бахш этувчи мафкура  яра-
тиши керак. 

Аммо мафкура  қатъий қоидалар тўплами 
эмас, балки жамият ривожлана оладиган динамик 
платформа бўлиши керак. Мафкурасиз ёшлар – ўз 
идеалларини бошқа жойларда қидирадиган, дав-
лат билан алоқасини йўқотадиган авлод бўлиб 
 вояга етишини асло унутмаслик керак. 

Шу ўринда таъкидлаш керакки, давлат ва жа-
мият ҳаётини фақатгина қонунлар қабул қилиш 
билан ташкил этиб бўлмайди (бу қонунлар социо-
логияда қаттиқ регуляторлар деб аталади). Улар-
нинг ёнида маънавият, ахлоқ ва маданий кодлар 
(юмшоқ регуляторлар) ҳам мавжуд бўлиши керак. 
Булар ҳам мафкурага асосланади. 

Миллий идеологияни шакллантириш ва та-
комиллаштириш вазифасини сиёсий элита ўз 
зиммасига олади. Халқ эса натижаларни баҳо-
лайди, уларни қабул қилади ёки қабул қилмайди. 
Агар элита ўз вазифасини муваффақиятли удда-
ласа, мамлакатда барқарор ижтимоий-иқтисодий 
ривож ланиш даври бошланади. Агар уддалай ол-
маса, мамлакат турли муаммоларга дуч келади.

Бу масалада таниқли ҳуқуқшунос А.Алексан-
д ров шундай ёзади: «Аслида давлат идеология-
сига тақиқ қўйилиши давлат томонидан ҳар қандай 
тарғиботнинг тақиқланиши, гуманистик ва умум-
инсоний қадриятларни давлат ҳокимияти орган-
лари, таълим ва тарбия муассасалари орқали мақ-
садли тарғиботини тақиқлашдан бош  қа нарса эмас. 
Бу эса қонунга нисбатан нигилистик муносабат-
нинг кучайиши, жиноятчиликнинг ўсиши ва ижти-
моий ҳуқуқий онгнинг ижтимоий жиноий онг би-
лан сиқиб чиқарилиши каби салбий оқибатларга 
олиб келади».

ТЎЛД
ИРЯП

МИз
?

Жаҳонгир 
НаҳаНОВ
«ISHONCH»

Хуллас, сўз давлатнинг фуқароларга ва фуқароларнинг давлатга нисбатан 
ҳурматига асосланган мафкура хусусида бормоқда. Оилага нисбатан эъти-
бор, кексаларга ҳурмат ва болаларга ғамхўрлик мафкураси зарур. Ватан-
дошларимизда ватанпарварликни тарбиялаш мафкураси керак. Фуқаро-
лар ўз давлати билан фахрланиши, давлат эса фуқароларга ғамхўрлик қи-
лиши керак. Менимча, ҳар қандай жамият идеологияга муҳтож. Айниқса, 
«идея» ва «идеология» сўзларининг илдизи бир эканини инобатга олсак. 
Мамлакатимизга бу ҳозирги пайтда ҳар қачонгидан ҳам зарур. Ёшлар-
нинг янги авлодини шакллантириш учун янги ёндашувларни ишлаб чиқиш 
зарур. Зеро, ҳаётимиз шитоб билан ўзгаряпти, технологик инқилоблар  
асрига  кирдик. Бундай шароитларда маънавий идентлигимизни сақлаб, 
қадриятларимизни ривожлантириб, бугунги муаммоларни ҳал эта олади-
ган мафкурани яратишимиз шарт. У илҳом манбаи ва янгиликлар майдо-
нига айланиши керак. Айнан шундай мафкура мамлакатимиз келажагини 
таъминлаши, миллий ренессансимизни рўёбга чиқариши мумкин.

Мени ишонтиринг, дунёни ўзгартириб юбораман.
Габриэл Гарсиа Маркес

ҒОЯЛАР МАЙДОНИДАгИ БЎШЛИҚ!

4 2025-yil 6-FeVRAl 
pAyshAnbA
№ 17 (5081)Ishonch

2007-yil 
11-yanvarda
O‘zbekiston

Matbuot va axborot 
agentligida 116-raqam 
bilan ro‘yxatga olingan.

Bahosi kelishilgan narxda

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «Ishonch»ning 
kompyuter markazida 
terildi va sahifalandi.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 19:40
Topshirildi – 20:00

«Ishonch»dan olingan ma’lumotlarda 
manba sifatida gazeta nomi

 ko‘rsatilishi shart.
Mualliflar fikri tahririyat 

nuqtai nazaridan
farqlanishi mumkin.

Bosh muharrir
Husan ERMATOV

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Nashr ko‘rsatkichi: 133

Gazeta ofset usulida,
A-2 formatida bosildi.
Hajmi 2 bosma taboq.

Buyurtmа G-211

Hududlardagi
muxbirlar:

Qoraqalpog‘iston
 Respublikasi – 

(+998-99) 889-98-20
Andijon viloyati – 

(+998-99) 889-90-23
Buxoro viloyati – 

(+998-99) 889-90-31
Navoiy viloyati –

(+998-90) 500-05-12
Jizzax viloyati –

(+998-99) 889-90-34
Namangan viloyati – 
(+998-93) 213-09-66
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-97) 705-08-93

Navbatchi muharrir:
А. Аbdurаhmоnоv

Musahhihlar:
d. Xudoyberganova,

d. Ravshanova

Sahifalovchi:
H. Abdujalilov

1 2 3 4 5 6

MУАССИС:

  Хўш, бу забардаст мунаққиднинг ижоди 
намуналари ҳозирги замон ёшларига нима 
беради? Уларнинг қай жиҳатлари ҳали-ҳануз 
долзарб ҳисобланади?

Бизнингча, бу саволларга жавоб бе-
ришдан олдин машҳур ёзувчимиз Абдулла 
Қаҳҳорнинг қуйидаги сўзларини эслаш 
ўринлидир: «Озод Шарафиддинов адабиёт 
илмига, аниқроқ қилиб айтганда, адабий 
танқидчиликка ёниб кирди ва ҳозиргача мана 
шу фазилатни сақлаб қолди».

Ҳақиқатан ҳам, Озод Шарафиддинов ўт-
ган асрнинг эллигинчи йилларидан то умри-
нинг охирига қадар эътиқодида собит туриб, 
адабиётга садоқат билан хизмат қилди. Ўзи 
яшаган давр адабий муҳитида шахсияти, мус-
тақил ва теран фикрлаши, кенг дунёқараши 
билан кўпчиликка ибрат бўла олди.

«Танқидсиз адабиёт – чироқсиз кўчадай 

гап» деган гап бежиз айтилмаган. Зеро, қоронғи 
кўчада адашиб қолишингиз ёки тўсиққа бориб 
урилишингиз эҳтимолдан холи эмас. Оқибатда 
манзилдан адашасиз. Бундай ҳолат танқидсиз 
адабиётга ҳам тааллуқли. Шунинг учун ҳам 
устоз Озод Шарафиддинов бамисоли маёқдек 
талай ёш ижодкорларга тўғри йўлни кўрсатди. 
Унинг поэзия муаммолари ҳақидаги қуйидаги 
фикрлари ҳам сўзимизнинг исботи бўла олади: 
«Чинакам поэзия ҳамма вақт ҳис-туйғуга ай-
ланиб кетадиган фикрдан ёки фикрга айланган 
ҳис-туйғудан иборатдир». 

Биз ҳар қандай мавжудотда ҳам ҳис-туйғу 
борлигига ишонмаймиз, аммо ҳазрати инсон-
нинг тубсиз ички дунёсининг тенг ярмини 
ҳис-туйғулар бошқаради. Жумладан, поэзия 
инсоннинг онг остида уйғунлашган фикр-
ларини туйғулар орқали яхшилик сари етак-
лайди.

Домла «Адабиёт – ҳаёт дарслиги», 
«Адабиётки бор – одамлар учун», «Ада-
бий танқид ва тафаккур», «Адабиёт андо-
заларга сиғмайди» сингари  мақолаларида 
адабиётнинг инсон ҳаётида тутган ўрни, 
таъсир кучи тўғрисида асосли ва теран му-
лоҳазалар юритади. Адабиёт барча даврларда 
одамлар ҳаётида муҳим роль ўйнаганини, 
уларни тарбиялашда ва илдизлари мустаҳкам 
жамият барпо этишда муҳим омил вазифа-
сини ўтаганини уқтиради. «Адабиёт яшаса 
– миллат яшайди» сарлавҳали мақоласида 
«Чўлпонни англаш сўз санъатининг ботиний 
қонуниятларини теран англаш, уларни шоир 
ижодида қандай зоҳир топишини англаш-
дир», дея унинг ижодига холис ва одилона  
муносабат билдиради. Жадидчи бобомиз-
нинг «Адабиёт надур?» мақоласига алоҳида 
тўхталиб, унинг «Ҳа, тўхтамасдан ҳаракат 
қилиб турган вужудимизга, танимизга сув, 
ҳаво нақадар зарур бўлса, маишат йўлида ҳар 
хил қора кирлар билан кирланган руҳимиз 
учун ҳам шул қадар адабиёт керакдур. Ада-
биёт яшаса – миллат яшар. Адабиёт ўлмаган 
ва адабиётнинг тараққиётига чолишмаган 
ва адиблар етиштирмаган миллат охири бир 
кун ҳиссиётдан, ўйдан, фикрдан маҳрум қо-
либ секин-секин инқироз бўлур», деган теран 
қарашларига урғу беради. Пировардида ада-
биёт миллатни тараққий эттириш воситаси, 
унинг маънавиятини таъминлайдиган омил 
деган хулосага келади.

Бошқа бир таҳлилий-танқидий мақола-
сида «Адабиётнинг асосий предмети инсон. 
Бу жиҳатдан адабиёт дунёдаги энг демокра-
тик ҳодисалардан бири бўлмоғи керак. Унга 
шоҳ ҳам, гадо ҳам, ёш ҳам, қари ҳам, чолу 
кампир ҳам, буюк саркарда-ю оддий аскар 
ҳам, давлат арбоби ва талаба ҳам, дунёга 
машҳур актриса-ю турли сабаблар билан та-
нини сотиб тирикчилик қиладиган фоҳиша 
ҳам барибир» мазмунидаги фикрларни  ил-
гари суради.  

Озод Шарафиддинов ҳақиқатгўй ва 
зеҳнли ижодкор эди, «Шеър кўп, аммо шо-

ир-чи?» 
мақоласида «Хўш, 
нега энди бугунги шеъриятимизда ўртамиё-
начилик кучайиб кетаяпти? Нега шеърларда 
олам тор, ҳаёт нафаси заиф, китобийлик 
кучли?» деб куйинади. Сабаби, баъзи киши-
лар енгил-елпи, бармоқ билан санарли шеър 
ёзиб, ўзларини дарров туғма истеъдодли 
шоирдек ҳис қиладилар. Ҳолбуки, шеърла-
рида борлиқни юзаки ифодалайдилар. Улар 
шунчаки ижод қиладилар, «шоир» деган ту-
шунча мазмунини тўлиқ англаб етмайдилар. 
Инсон кўплаб шеър ёзса ҳам, маъно-маз-
мунни тўла очиб бера олмаса, шоирлик мақо-
мига эриша олмайди. Ҳақиқий шоир нимани 
ёзаётган бўлса, ўшани қалбан ҳис қилади, 
қаҳрамони ўрнига ўзини қўяди, ички кечин-
маларини унинг тилига кўчиради. Алқисса, 
шеърлари мазмунли ва салмоқли бўлади. 
Мунаққид шуларни назарда тутиб, «Шоирлик 
ҳамиша эътиқодлиликдир. Шоирлик ҳамиша 
виждоннинг уйғоқлигидир. Шоирлик  ҳамиша 
безовталикдир. Шоирлик ҳамиша улуғ масъу-
лиятдир» деган хулосага келади. 

Озод Шарафиддинов адабиётни қо-
липга солиб қўйишни уни асосий вазифаси-
дан мосуво этиш деб билди. Чинакам ада-
бий асар мавзу жиҳатидан ҳам, йўналиши 
жиҳатдан ҳам чекланмаслигини бот-бот 
эслатди. «Адабиёт инсон туйғуларига, дар-
дига, ҳаёт йў- лига кириб бориши 
керак. Одам нима учун бундай 
турмуш ке- чиряпти? Инсон ҳаё-
т и н и н г мазмуни нима, унинг 
ўзига хос томонлари қан-
дай – асарда шулар тў-

лиқлигича акс этти-
рилиши шарт» деган 

тамойил асосида ижод 
қилди. «Истиқлол фи-

дойилари», «Сардафтар 
сарлавҳалари», «Маънавий 

камолот йўлларида», «Би-
ринчи мўъжиза», «Талант – 

халқ мулки», «Адабиёт – ҳаёт 
дарслиги», «Ҳаёт билан ҳамна-

фас», «Гўзаллик излаб» ва бош  қа 
асарларида ўзбек шеърияти, насри 

ва танқидчилигининг муҳим муам-
моларини ёритди. Моҳир таржимон 

сифатида л.Толстойнинг «Иқрор-
нома», П.Коелонинг «Ал-Кимёгар», 

А.Севеланинг «Тўхтатинг само-
лётни, тушиб қоламан» асар-
ларини ўзбек тилига ўгирди. 
Шуларнинг самараси ўла-

роқ, ўзбек адабиётида моҳир 
танқидчи-олим сифатида ўчмас из 

қолдирди. Фидокорона хизматлари эвазига 
Беруний номидаги давлат мукофоти, «Буюк 
хизматлари учун», «Меҳнат шуҳрати» ор-
дени ҳамда олий даражадаги «Ўзбекистон 
Қаҳрамони» унвони билан тақдирланди.

Модомики шундай экан, адабиётга ихлос-
манд ва ижодга қизиқувчан ҳар қандай киши 
устознинг содда-равон тилда ёзилган, бугунги 
кунда ҳам долзарблиги ва аҳамиятини йўқот-
маган адабий-танқи-
дий мақолаларини 
ўқиса, фойдадан 
холи бўлмайди. Не-
гаки, уларда виж дон, 
инсоф, диёнат, адолат 
ва ҳақиқат ўз ифо-
дасини топган. Ин-
сонга хос бу ҳис-туй-
ғулар ва фазилатлар 
эса, биласиз, одамни 
одам, жамиятни жа-
мият қиладиган буюк 
куч-қудрат саналади. 

Азиз газетхон!

Мароқли 
дам олинг!

Адабиёт – инсон кашф қилган ҳамма мўжизалар, ҳамма буюк 
ихтиролар ичида энг буюги, энг улуғвори. У ажойиб булоқ.

 Бу мусаффо булоқдан тўйиб-тўйиб ичишга, ота-боболаримиз, авлод-
аждодларимиз бизга мерос қолдириб кетган асрий ташналикни – 
зиё, нур, фикр ташналигини қондиришга шошилинглар, одамлар!

Озод ШАрАФИддИНОВ

Машҳура 
ЖЎРаҚуЛОВа,

ЎзЖОКУ 3-босқич 
талабаси

домла «Адабиёт – ҳаёт дарс-

лиги», «Адабиётки бор –
 одамлар учун», «Адабий танқид 

ва тафаккур», «Адабиёт андоза-

ларга сиғмайди» сингари 

мақолаларида адабиётнинг 

инсон ҳаётида тутган ўрни, 

таъсир кучи тўғрисида асосли 

ва теранмулоҳазалар юритади. 

Вақт ўтган сари АҚШ президенти Дональд Трамп ўз 
фаолияти билан мамлакатнинг ҳам ички, ҳам ташқи сиё-
сатини тубдан ўзгартиришга қатъий бел боғлагани тобора 
аён бўлиб боряпти. Бу фаолият унинг Афғонистон билан 
боғлиқ сиёсатида ҳам ўз аксини топмоқда. 

Шу кунларда Трамп жамоаси Афғонис тоннинг «Толи-
бон» ҳаракати билан музокаралар стратегиясини янгилаш 
устида ҳам иш олиб боряпти. Вашингтон Кобулга иқти-
содий босимни кучайтириш ва толибларга амалга оши-
риб бўлмас талабларни қўйиш ниятида. Бу режанинг асо-
сий мақсади АҚШнинг минтақадаги жосуслик тармоғини 
мус таҳкамлаш ва стратегик аҳамиятга эга Баграм база-
сини қайта назоратга олишдир.

Агар бу режа муваффақиятли амалга ошса, АҚШ 
Марказий Осиёдаги позицияларини кучайтиради, эрон-
нинг минтақага таъсирини камайтиради ва Хитой ҳамда 
Россия билан геосиёсий рақобатда ўз манфаатларини 
мус таҳкамлайди.

Ўтган ҳафта Дональд Трамп бир қатор давлатларга 
молиявий ёрдам тўхтатилганини эълон қилди. Улар ора-
сида Афғонистон ҳам бор. Афғонистон махсус хизмат-
лари собиқ раҳбари Амрулло Солиҳнинг маълумотларига 

кўра, АҚШ уч йил давомида турли нодавлат ташкилот-
лари орқали «Толибон» ҳукуматига ҳар ҳафта 40 мил-
лиондан 80 милллион долларгача маблағ тўлаб келган.  
Америкаликларнинг бу ёрдамисиз толибонлар режими 
аллақачон қулаган бўларди. Бу қарор ортидан Афғонис-
тондаги иқтисодий вазият кескин ёмонлашди. Илгари 
нисбатан барқарор бўлиб турган миллий валюта – афғо-
нийнинг қиймати туша бошлади. 

Иқтисодий санкциялардан сўнг бир қатор сиёсий 
шартлар қўйилди. Хусусан, АҚШ қуролларини қайта-
риш шарти. Бироқ бунинг иложи йўқ: қурол-яроғнинг 
катта қисми бош  қа давлатлар ёки гуруҳларга, жумладан, 
Покис тонга ўтиб кетган.

АҚШ ушбу шартларнинг бажарилиши қийин эканини 
англаб турибди. Шунга қарамай, Вашингтон улардан толиб-
ларга қўйиладиган сиёсий мажбуриятларни шакллантириш 
воситаси сифатида фойдаланяпти. Халқаро жиноят суди-
нинг толиблар етакчиси Мавлоно Ҳайбатулло Охундзодага 
нисбатан афғонистонлик аёллар репрессияси учун ордер 
чиқаргани эса ушбу босимнинг муҳим унсурига айланди.

Афғон ва ғарб ОАВ маълумотларига кўра, АҚШ «То-

либон» билан янги келишувга тайёргарлик кўряпти. Қа-
тарнинг Доҳа шаҳрида бўлиб турган толиблар вакили 
Суҳайл Шоҳин музокараларда иштирок этиш учун қў-
шимча ваколатлар олди.

АҚШ Баграм ҳарбий базасини қайта назоратга олиш, 
«Вилояти Хуросон» террористик ташкилотига қарши ку-
раш учун АҚШ махсус хизматлари фаолиятини қону-
нийлаштириш, толиблардан бошқа этносиёсий гуруҳлар 
иштирокида инклюзив ҳукумат ташкил қилиш каби 
талаб ларни илгари суряпти. 

Бу шартлар 2020 йилда Доҳада имзоланган келишув 
бандларига ўхшаб кетса-да, кун тартибида янги келишув 
тузиш масаласи турибди. Унинг бир неча ой ичида имзо-
ланиши мумкинлиги ҳам тахмин қилинмоқда. эҳтимолий 
бу келишув минтақа мамлакатларининг диққат марказида 
турибди. Москва, Теҳрон ва Пекин Афғонистоннинг «кўп 
йўналишли» ташқи сиёсатдан воз кечиб, Вашингтон таъ-
сирига тушиб қолишидан хавотирда.

Шундай қилиб, АҚШнинг Марказий Осиёдаги янги 
стратегияси кучлар нисбатини тубдан ўзгартириб юбо-
риши мумкин. Агар Вашингтон манфаатли келишув ту-

зишга муваффақ бўлса, бу Хитой, Россия ва эрон манфа-
атларига жиддий зарба бўлади. 

Аммо куни-кеча Афғонистон Ислом амирлиги расмий 
вакили Забиҳуллоҳ Мужоҳид Трампнинг бу режалари ор-
зулигича қолиши ҳақида баёнот берди. 

«Баграм базаси Исломий амирлик кучлари назоратида. 
Афғонистон – мустақил давлат. Биз ўз ҳудудимизни бошқа 
ҳеч қайси давлатга топшириб қўймоқчи эмасмиз. Баграмни 
олиш – Трампнинг орзуси, холос. Америка бу ғоядан, қола-
верса, Ашраф Ғанининг аввалги режимини қайтариш ре-
жасидан бутунлай воз кечиши керак», дея таъкидлади Му-
жоҳид.

У, шунингдек, базани Хитой бошқараётгани ҳақи-
даги миш-мишларни ҳам рад этди: «Бу даъволар про-
пагандадан ўзга нарса эмас. Баграм бизнинг назорати-
мизда. Хитойнинг қўлида эмас. АҚШ Афғонистондаги 
мағлубиятини тан олгиси келмаяпти ва ёлғон маълу-
мотлар тарқатишда давом этяпти».

Мужоҳид 2021 йил август ойида АҚШ қўшинлари-
нинг шошилинч олиб чиқиб кетилгани сабабли Афғонис-
тонда қолган қурол-аслаҳалар масаласига ҳам алоҳида 
тўхталди. Унинг сўзларига кўра, янги тузум бу қурол- 
яроғни ғолиб сифатида қўлга киритган ва ҳозирда мам-
лакат мудофааси учун хизмат қилмоқда. «Биз уни ўз мус-
тақиллигимизни сақлаш ва исломий тизимни ҳимоя қи-
лиш йўлида қўллаймиз. Биз Ашраф Ғани маъмурия  ти 
каби бошқалар манфаатига хизмат қиладиган ҳукумат 
эмасмиз», деди у.

Мужоҳид толиблар ҳокимиятга келганига уч ярим йил 
тўлса-да, ҳукуматнинг ҳануз халқаро даражада тан олин-
магани ҳақидаги саволга жавобан қуйидагича фикр бил-
дирди: «Юзага келган тўсиқлар учун биз айбдор эмасмиз. 
Мулоқотларни яхшилашга бир томонлама уринишлар 
иккинчи томоннинг розилигисиз амалга ошмайди. Дунё 
АҚШ таъсири остида, ҳатто, БМТ Хавфсизлик Кенгаши 
ҳам уларнинг манфаатларига хизмат қилади. Шунга қа-
рамай, биз 40 та давлат билан дипломатик алоқаларни 
ўрнатганмиз».

Шунингдек, у мамлакат ва пойтахт Кобулдаги кескин 
вазият ҳақидаги миш-мишларни ҳам рад этди. Мужоҳид-
нинг таъкидлашича, бундай хабарлар ахборот уруши 
 доирасида тарқатилаётган маълумотлардир. У Исломий 
амирлик кучларини вазминликка чақириб, пропаганда 
қурбонига айланмасликка ундади.

Оламгир ОТаЁР

Хуш дурур боғу коинот гули,
Барчадин яхшироқ ҳаёт гули.

Алишер Навоий

пуч орзуларми ёки 
геосиёсий ҳисоб-китоб?

Адабиётдан 
гўзаллик излаган мунаққид

Қуш парвоз учун, одамзод яшаш учун дунёга келади. Ҳақиқий бахтга эри-
шишни истаган инсон эса мустаҳкам эътиқодга ва бой билимга эга бўл-
моғи, бунинг учун адабиётга ошно тутинмоғи лозим. Чунки адабиёт уни 
руҳан тарбиялашга, ички дунёсини бойитишга, маънавиятини юксалти-
ришга хизмат қилади. Масалага шу жиҳатдан қараганда, ижоддан гўзал-
лик излаган, таъбир жоиз бўлса, денгиз тубидан дур қидирган таниқли 
адабиётшунос олим, мунаққид ва таржимон, Ўзбекистон Қаҳрамони Озод 
Шарафиддинов халқимизга ўзидан бебаҳо маънавий-маърифий мерос 
қолдирган инсонлардан бири эди.  

Афғонистон 
стратегияси:

Манам Мажнуни ишқ, дўстларки, 
бир Лайлони изларман,
Жамоли гул, сочи сунбул, 
кўзи шаҳлони изларман...

Таваккал Қодиров ижросида 
«ТошкЕнТ ИроқИ» куйида
«ИзЛарМан» қўшиғи  

Мискин ғазали


